haus bilong ol.

Dispela i no nupela
wari bilong ol. Long
5 Novemba 1979,
Pablik Woka Asosie-
sen 1 givim 3-pela
warl i go long Pablik
Sevis Komisen long
stretim.

Wanpela namel
long dispela 3-pela
bikpela wari em long
baim rent long haus
bilong ol. Olgeta pab-
lik sevan 1 laik kisim
sampela moa mani
long baim rent bilong
ol. Na tu ol i tok
gavman i no ken put-
im takis long dispela
mani.

Moa rent

Long pinis bilong
yia 1979, Gavman i
tokaut  olsem ol
pablik sevan husat i
sindaun long haus bi-
long gavman 1 mas
peim moa mani long
baim rent bilong ol.
Pe bilong baim haus

amamas long we Pablik Sevis

daun.

Long dispela tasol
Woka Asosiesen i no
amamas long tok bi-
long gavman. Olsem
na em i bin putim
tripela wari i go long
PSC long stretim. Ol i
putim long las yia
yet.

Gavman No laik

Tasol gavman i tok
ol i no inap harim tok
bilong ol pablik
woka.

Long mun Jun, in-
sait long dispel yia
Pablik Woka na
Pablik Sevis Komisen
i sindaun kibung
wantaim.

PSC i tok ol bai
surikim taim bilong
apim rent bilong
haus. Ol i tok, bai ol i
no inap apim inap
long 12 Jun, 1980.

tap
Wok

Yunion bilong ol pablik sevan i tokaut pinis olsem, olgeta pablik
sevans insait long gavman dipatmen bai straik stat long Mande 30 Jun.
Ol bai straik long Mande, Tunde na Trinde. Na ol bai go bek long wok
gen long Fonde Julai 3.

Pablik Woka Asosiesen i tokaut long stap wok,long wanem, ol i no
Komisen i stretim wari long rent bilong

tap stat long 1 Me
1980.

Tasol Asosiesen i
no amamas long dis-
pela tingting bilong
PSC. Na ol i tok ol
bai holim stap wok
yet.

Straik

Long Fonde 19
Jun planti pablik
sevan long olgeta hap
bilong PNG i bung na
pasim tok olsem ol
bai i no inap wok.
Long Lae samting ol-
sem 200 memba i
bung na pasim tok
long stap wok.

Asosiesen i pasim
tok olsem ol bai no
ken go long wok stat
long biknait bilong
Sande 29 Jun na go
long 3-pela de olgeta.

Asosiesen i tok tu
olsem ol bai holim

long olgeta fotnait Pastaim PSC i tok pe gen longpela stap.

em K40 na i kam bilong rent bai go an- i go moa long Pes 2

Investment Corporation
of Papua New Guinea

saut Smatpela man i save

baim sea long COg
- -

P flk Invesmen Koporesen

a8| Sapos yu laik save

moa rait i kam long

i I P. 0. Box 155,
es Iva Port Moresby.

Poto i soim Jimmy Stevens lida bilong ol pipel bilong Santo Ailan. Ol i laik bruk lusim Nu
Hebrides. Hia em i skulim ol lain bilong em. Olgeta boi bilong em i gat mak long han bilong ol. ov At
Poto Annie Massias

Wansolwara Bilong Yumi P8
Painim Tl'ahel stori na piksa pes 3 ripot




EM HIA TOKAUT BILONG

é’j wantok

Niuspepa bilong ol Papua Niugini stret

MIPELA WET I STAP

{ Taim nupela gavman i kisim wok long
mun Mas, Praim Minista i tok,namba wan
? wok bilong nupela gavman em long kirapim
gen bilip bilong ol pipel long wok gavman.
{ Em i laik bai ol pipel i lukluk long gavman
olsem papa tru bilong ol.

Em i laik bai ol bikman bilong gavman i
sanap stret long ai bilong ol pipel.
)

Mipela harim dispela tok na mipela
amamas tru. Mipela laik bai ol bikman i
wokabaut stret long ai bilong ol pipel.

1

! Tasol mipela lukim tupela minista bilong

gavman i kot nau. Kot i tok Mista Mark
{-Ipuia, Minista bilong Woks na Saplai, i spak
taim em i draivim ka long Waigani. Narape-
{ la minista Mista Gabriel Bakani, Minista bi-
| long Minerals na Main i wok long kot yet.

Mipela ol liklik man i wet. Gavman bai
mekim wanem long tupela wokman bilong
2 ol. Gavman i ting em i samting bilong tupe-
la tasol. O Gavman i ting dispela pasin i
daunim oilip bilong ol pipel na gavman 1

mas wok long pinisim dispela kain.

Ela Bis kot long
Mosbi i tok, Minista
bilong Woks na
Saplai, Mista. Mark
Ipuia i rong taim em i
spak na draivim ka bi-
long gavman long 12
Me.

Mista Ipuia i sanap
long kot long Fonde
19 Jun. Mejistret i
tok em i brukim lo.

Tasol kot i no
mekim save long em.
Ol i tokim em long
stap gut na i no ken
mekim rong gen inap
long 6 pela mun.
Sapos ol i painim em
brukim lo insait long
dispela 6-pela mun
em bai painim bikpe-
la trabel.

Mista Ipuiai tokim
kot olsem, em i no
brukim lo. Plis i sasim
Mista Ipuia long 12
Me taim ol i lukim
em spak na draiv in-
sait long Waigani,
Mosbi.

Plis i sasim pinis tu
narapela Minista bi-
long Nesenel

man. Ol i kotim Mi-
nista bilong Minerals

Gav-

R e e

inista kot pinis

Xy

P

Kot pinis. Minista bilong Woks na Sapali, Mista Mark Ipuia lusim Ela Bis kot.

na  Eneji, Mista itok Bakani i bin pas-

Gabriel Bakani, long
Kimbe long stat bi-
long dispela mun. Plis

im ol wok taim plis ol
i laikk mekim wok bi-
long ol. Mejistret i

surikim taim bilong
harim kot i go inap
taim Bakani i kam
bek long Kimbe. Nau

Bakani i stap insait
long namba tu kibung
bilong Nesenel Pala-
men long Mosbi.

‘Stap Wok

wok tru. Em sapos
Komisen (ol i kolim
tribunal) i no givim
gutpela bekim long
askim bilong ol.

Wet 3-pela de

Ol bai wet 3-pela
de na sapos komisen
ya i no bekim gut tok
bai ol i stap wok gen.

Siaman bilong
Pablik sevis Komisen
(PSC), Mista Alkan
Tololo i tok, dispela
askim  bilong ol
pablik sevan i hat tru
long gavman long
wokim.

Mista Tololo i tok,
sapos gavman i stret-
im wari bilong ol,

. gavman i mas katim
ol sampela bikpela
wok bilong en.

Em i tok, long dis-
pela tingting tasol

i kam long Pes 1

PSC i daunim tingting
bilong ol Pablik
Sevan long kisim moa
pe long baim rent
long haus.

Mista Tololo i tok,
PSC i bekim tu sam-
pela wari bilong
Aosiesen. Wanpela
em long surikim de
bilong apim rent bi-
long haus i go long
1981. PSC bai kisim
wanpela saveman
long lukluk long ol
komisen haus na tok
save long hamas mani
tru ol i mas baim
haus.

Narapela tu em
long larim ol pablik
sevans long baim tru
haus ol i stap long en.
Na ol i ken mekim ol-
sem haus bilong ol
yet. PSC bai lukluk i
go insait na Kkisim
wari bilong ol pablik
sevans husat i no
kisim  bikpela pe

TAMBU TORO

tumas na nau ol i sin-
daun long haus bilong
gavman.

Mista Tololo i ask-
im olgeta pablik
sevan long i go wok.
Em i tok pablik sevan
i save kisim fotnait pe
long taim ol i stap
long opis na wok.

“Sapos ol i no
kamap long wok ol i
no kisim pe”. Em i
tok wari bilong ol i
stap nau long han bi-
long Tribunal Ko-
misen . Na ol bai tok-
tok na lukluk i go in-
sait long wari bilong
ol.

Mista Tololo i ask-
im hetman bilong
Asosiesen long redim
ol toktok long sapot-
im wari bilong ol long
taim Tribunal i bung.

@ Ben Kasanda

Long Fraide 20 Jun Palamen i tok

S ——

Tambu Toro i singautim ol poro bilong em long salim sampela Toro stori i

kam long Wantok. Salim i kam long Tambu Toro, Box 1982, Boroko.

TARANGY 7pRo

Madang
)

rait pinis long kirapim wanpela bikpela skul long
Mandang. Nem bilong dispela skul em “Divine Word Insitute”. Dispela skul i save kisim ol
manki husat i pinisim Gret 10 na surikim skul bilong ol long 4-pela yia moa.

Bihain long 4-pela yia ol manki bai kisim
diploma long Komyunikesen Ats o Bisnis

Stadi.

Bipo ol i kolim dis-
pela skul Katolik Hai
Skul na ol manki bi-
long Madang, Wewak,
Hagen na Goroka i
kam skul hia. Tasol
long 1977 ol bos bi-
long skul 1 tingting
long pinisim haiskul
na kirapim wanpela
“Institute”.  Dispela
“Institute’” bai lainim
ol studen long wok
bilong niuspepa,
redio, ripota na ol
kain kain wok long

givim aut nius. Nara-
pela lain studen bai
skul long ol kain kain
samting bilong luk-
autim wok bisnis na
helpim ol bisnis i go
het.

Namba wan lain
sumatin bai pinisim
skul long 1982. Hia
long poto yu ken luk-
im Pater John Momis
i wok long askim
Palamen long tok
orait long dispela nu-
pela skul.



Pater Walter Lini, Sif Minista.

(S A

Sampela meri husat i bihainim Jimmy Steven. Ol i stap long stesin
bilong em long Santo Ailan. Mak mak i stap long han bilong ol.

ipela wanpela
kantri tasol

Independens, em i taim bilong amamas. Tasol ol wansolwara bilong yumi long
Nu Hebridis i painim bikpela birua long taim bilong independens.

Nu Hebridis i gat tupela kantri i bosim ol, em Frans na Englan. Tasol ol tum-
buna bilong Frans na Englan i save kros kros na pait oltaim.

Na nau ol i pulim
dispela pasin i kam
long Nu Hebridis. Na
sampela manmeri bi-
long Nu Hebridis i
laikim Englan, na
sampela i laikim ol
Frans.

Long taim bilong
ileksen long mun No-
vemba 1979, wanpela
pati bilong ol pipel
yet - em Vanuaaku -
i win.

Tasol sampela man
meri i no laikim Va-
nuaaku Pati. Ol i laik-

im Frans. Olsem na

-

P ‘ ) ‘
Jon-Jak Robert, Ed-
ministreta bilong
Frans.

sampela long ol dispe-
la lain i kirap na pait-
im ol plis na wokman
bilong Gavman bilong
Vanuaaku.

Long bikpela ailan
Santo, lida bilong ol
dispela paitman em i
Jimmy Stevens. Em i
gat 25 meri. Em i
wok long kisim help-
im long sampela man
1 gat planti mani i
kam long Amerika.
Na tu sampela masta i
bosim ol piantesen ya
ol 1 helpim em. Ol i
no lalkim gavman.
Long wanem, gavman
1 laik givim graun bi
long ol 1 go bek long
ol pipel stret.

Dispela lain 1 gat
planti gan 1 stap. Ol-
sem na ol 1 rausim ol
wokman bilong gav-
man. Nu 2,000 pipel
i ranawe lusim Santo
Ailan.

Na long narapela
aillan Tanna, wanpela
lain man 1 no laikim

gavman na i bin pait-
im ol plis na helpim
ol kalabusman. I gat
29 man olgeta i bin
ranawe long kalabus.

Bihain ol kalabus-
man i kirap long nait
na ol i paitim ol plis
long gavman stesin.
Na wanpela lida bi-
long dispela lain i dai
pinis. Sampela man i
sutim em pinis long
gan. Nem bilong em
Alexis Iolu.

Sif Minista bilong
Nu Hebridis, Pater
Walter Lini, em i
wanpele pris bilong
Engliken Sios. Em i
marit na i gat 6-pela
pikinini. Independens
i laik kamap long de
namba 30 bilong Ju-
lai. Long dispela
taim bai ol i1 givim nu-
pela nem long Nu
Hebridis Bai ol i kol-

im em Vanuaaku.

Tasol Pater Lini,
na gavman bilong em,
i wari tru long taim
independens i kamap,

ba1 kantn i gat gutpe—

ministreta
Englan.

Andrew Stuar, Ed-
bilong

la sindaun
kantri i
hap?

Tasol, Gavman

o bai
bruk hap

i

askim ol ami Bilong
Frans na Englan long
kam na helpim ol. Na
200 soldia bilong
Englan i kam pinis.
Tasol Frans i no laik
Long wanem, planti
man husat i save pait
pait wantaim
i pren bilong Frans.

Tasol Gavman bi-
long Nu Hebrides na
Englan, i laik salim
ami i go long Santo
na Tanna, na pinisim
ol dispela birua. Ta-
sol, em i hat tru.
Long wanem, Frans i
no laik. Na Frans i
stap yet papa bilong
Nu Hebridis.

Long dispela naispela
kantri, independens i
no taim bilong ama-
mas. Em i taim bilong
bikpela wari tru.

Nu Hebridis plis i redi long pait wantaim ol trabelman.

WANTOK

Sarere,

28 Jun, 1980

Olgeta poto Annie Massias

Pes 3.

o Haus
Kemis

Dia Edita — Inap
yu givim mi liklik
spes na bai mi autim
sampela wari bilong
mi. Na wari bilong mi
i go olsem long ol
yangpela meri i save
karim spray na sanda
raun long pablik ples.

Man, dispela kain
pasin em i no gutpela.
Em dispela kain pasin
mi save lukim long
hap bilong mi yet na
long sampela hap em
mi no save.

Em ol meri i save
wok long Mugil Helt
Senta ol i save wokim
dispela kain pasin.
Bai ol i save karim
spray long ai bilong
planti man. Dispela
kain pasin em i bilong
uneduketet meri em
ol i no save long we
bilong dispela sam-
ting.

I no gat we bilong
karim spray o sanda
raun long pablik ples.
Em i samting bilong
haus. Yusim long
haus na yu i ken go
raun long wanem hap
yu laik go long en.

Ol meri i save wok
long raun em ol i no
save pasin. Taim ol i
save go raun long wa-
nem hap ol i save
sprayim skin bilong
ol na bai lusim 1i stap
long haus. Na ol meri
long ples ol i laik yus-

~im man, bai nus bi-

long yu i olsem smok
i kirap.

Em ol i save karim
spray raun long wa-
nem bai ol i sprayim
skin bilong ol. I go
liklik taim bihain bai
ol i sprayim gen. Na
taim yu laik go klostu
long ol, o man, swit
smel.

Mipela sampela bai
lusim 1 stap long
haus. Olsem mi no
jeles. Mi tu mi gat ta-
sol mi save yusim na
larim i stap long haus.
Em lasol.

Mis Nelly. P.
N.C.R. Madang.

Salim ol pas
i kam long:

WANTOK
BOX 1982
BOROKO

Komplen Long Takis

Dia Edita - Inap
yu givim liklik spes
long mi putim daun
wari bilong mi.

Insait yet long mi-
pela ol wokmanmeri
bilong BCL, mipela i
save baim moa takis
long olgeta wok-
manmeri insait PNG.

Sapos man, ret bi-
long em inap long
K1.20 long wanpela
aua, em bai Kkisim ol-
sem K100 long pot-
nait. Tasol ol i mas
rausim bikpela takis
long em olsem K20 o
K30. Em i no stret

long tingting bilong
mi.
Wanpela samting
tu long man em i
marit, em bai no gat
mani long helpim
meri pikinini bilong
em. Sampela man-
meri ol i ting, BCL i
save baim ol manmeri
long bikpela mani.
Tasol no gat.

Mipela i save kisim
mani olsem ol narape-
la wokman hia long
PNG.

Bikpela wari long
ol stua, sapos wanpe-
la man i go long stua

na em i lukim prais
bilong ol samting i go
antap tumas em bai
tok, oboi. Samting
hia prais bilong em i
antap tumas. Tasol
stuakipa bai tok, BCL

ol i gat planti
mani tumas, em pipia
bilong kopa. Na em
hia prais bilong sam-
ting hia.

Mi wok hia long
BCL inap long 11-pe-
la krismas pinis na mi
save lukim dispela
pasin.

M. Oxy
Mining Kantri Sait.

Rausim Ol Liklik Maket

Dia Edita — inap
yu givim liklik spes
long mi long liklik
wari bilong mi. Mi
laik bekim tok bilong
Hanon B. Sauta bi-
long Not Solomons
Provins.

Hanon, yu bin tok
olsem long ol meri
Tolai ol 1 stap long
Bougainville olsem, ol
i save baim buai na
pinat long maket na
salim gen long haus
bilong ol. Na tu yu
tok olsem, i no stret
long ai bilong yu.

Em 1 stret olsem,
em 1 no gupela pasin.
Tasol bai yu mekim
olsem wanem? Yu
save, dispela yia yumi
1 stap long han bilong
mani tasol. Na i no
gut tru long yu mek-
im dispela kain tok-

tok olsem
meri Tolai.

long ol

Olsem mi laik tok-
im yu olsem, dispela
kain pasin em i no ol
meri Tolai tasol i save
wokim. Sapos yu go
long narapela provins
bai yu painim dispela
kain pasin tu.

Dispela kain tok-
tok olsem, yu mekim

semim ol Tolai. Na tu
sapos yu ting olsem, i
no stret long ai bilong
yu olsem yu bin tok
pinis ya, orait, i moa
gut yu mas go stret
long dispela meri na
tokim em long ai bi-
long em. I no gut yu
putim i kam long
Wantok Niuspepa.Em
tasol liklik bekim bi-
long mi.

Mis Ency.W. Urami
Rabaul, Is Nu Briten.

Maski

Dia Edita — Inap
yu givim liklik hap
spes na mi autim ting-
ting bilong mi. Yupe-
la ol man i save kros
tumas long pilai
bamboo ben mas har-
im gut nau.

Dispela pilai bam-
boo yupela i save
kros nabaut long en,
em i no samting bi-
long ol tumbuna bi-
long PNG. Em i sam-
ting bilong ol
Solomon Ailan stret.
Na insait long
Solomon Ailan tu i
no olsem olgeta
Solomon Ailan i save
paitim bamboo. No-
gat.

Dispela pilai bam-
boo em i bilong
Westen Solomon ta-
sol. Na ol i save kolim
ol long Westen
Provins. Na insait
long Westen Provins i
gat liklik ples ya,
Kogengolo na em i
stap long ol ailan ol i
save kolim Nu
Georgia Grup.

Em dispela liklik
ples em ples tru we
dispela pilai bamboo i

Kopiket

bin stat long en na
yupela save kusai ta-
sol long bihainim
kain stail bilong ol.

Ol brata mi laik
tokim yupela olsem,
sapos yupela i laik,

yupela 1 mas pinis
nau long paitim bam-
boo. Nogut ol

Solomon bai harim
na lap long yupela
tru.

Na tu kain paitim
bamboo bilong yupe-
la, em i olsem tru ol
dok i kalapim wara.
Mi save harim long ol
Madang na mi save
sem tru.

Sapos yupela laik,
go tasol long Westen
Solomon na bai ol i

skulim yupela long
we bilong paitim
bamboo.

Em tasol liklik

wari bilong mi. Sapos
yu husat i gat wari
rait tasol i go long
Wantok Niuspepa na
bai mi amamas tasol
long lukim.

Peter Soirowai
Arawa, Not
Solomons

Putim Planti Maket

Dia Edita — Plis
inap yu givim liklik
spes na mi laik bekim
pas bilong wantok
wanples i kamap long
Wantok namba 317
long 29-5-1980. Brata
ya em 1 bin toktok
long planti maket
tumas ol 1 save putim

long Wewak taun.

Orait brata Peter
Huaimani, mi no kros
tasol mi laitk bekim
pas bilong yu. Mi yet,
mi lailk ol maket 1
stap  olsem long
Boram rot na Kreer
na Nuigo na Kaindi,

MIPELA SAVE MEKIM OLKAIN
WOK BILONG BENG

2L Pas Buk

2L Sek Buk

2L Man i ken putim mani long beng na winim profit mani

2% Sapos yu kisim narakain mani bilong wanpela arapela kantri, beng i ken senisim i kamap kina na toea.

2% Ben i ken stretim olgeta tiket bilong yu, sapos yu laik go lukluk raun long arapela kantri.

|

Bank of

New South Wales
(PNG) Ltd.

Mipela amamas tru long helpim yu

Pes 4

WANTOK

Sarere, 28 Jun, 1980

em i gutpela tru.

Peter, sapos yu
stap wok long Wewak
na yu man bilong
kaikai buai na yu gat
20t 0 30t i stap na yu
bagarap tru long kai-
kal buai, i no hatwok.
O sapos yu hangre
nogut tru na yu laik
baim wanpela han
mau hanana na bikpe-
la maket i stap long-
we long ples yu wok,
em nau bai yu mekim
wanem?

Sapos yu tingting
gut, em bai kostim yu
narapela mani gen

long baim taksi o bas
1 go long bikpela
maket long taun.
Peter, nau yi stap
long Rabaul taun na
yu kisim bas i go ol-
sem long Nonga rot i
go olsem long
Kokopo, bai yu luk-
im kain kain liklik
maket olsem.

Em bilong helpim
ol narapela manmeri
husat ol i stap longwe
long bikpela maket.
Em tasol.

Tom Hombi
Arawa, Not
Solomons Provins

Jeles Nating

Dia Edita Inap
yu givim mi liklik hap
spes long sapotim tu-
pela  wantok ya
Y. na Sonnu Bomou.

Yes, mi ting, tok-
tok yutupela 1 rait,
em 1 tru. Ol man 1
save toktok long ol
mert  tasol. Olgeta
Wantok Nius 1 no
save mis liklik long
toktok

bilong ol
merl. Yes ol brata,
ating ol meri em ol
lewa, laka?

Plis yupela traim
na yusim ol diwai het
bilong yupela pastaim
na rait long Wantok
Nius bilong ol wan

tok long PNG 1 lukim

long en.

Na tu em 1 laik bi-
long ol meri yet. Sa-
pos ol 1 laik prenim
yu o ol 1 laik danis
wantaim yu em 1 gut-
pela. Sgpos ol 1 no
laik, em 1 laik bilong
ol.

Yu man yu i no
bosim ol, em ol yet.
Yu 1 no ken sikrap

long ol men. Sapos ol
1 no gat laik long yu,
yu mas sem na go
long bus na dai long
ol meri tasol.

Kety Siune

Panguna, Not
Solomons



Goroka At Skul

Planti pipel tru long PNG i wok long redim
ol ples long redi long Saut Pasifik Festival ov
Ats. Taim bilong Festival i kam klostu nau.
Planti kantri i stap long bik solwara, Pasifik
bai kam tu long dispela Festival. Ol bai kam
long putim kamap ol samting tumbuna bilong
ol. Ol bai kamapim olkain samting olsem
singsing, na wokim kaving na winim mambu
na palanti kain kain samting bilong pasin

tumbuna bilong ol yet.

Wanpela koles i stap wok inap 10 yia nau
long PNG em Goroka At Skul. Dispela skul
em i stap long Isten Hailans Provins. Dispela
skul tu i stat redi long festival nau. Ol i laik
putim wanpela so bilong soim olkain wok bi-
long ol sumatin. 1 no ol sumatin i stap long
skul nau tasol. Nogat. Ol i singaut long olgeta
sumatin i bin lusim skul pinis long salim wok
bilong ol i kam tu bilong putim insait long dis-
pela so. Planti olpela sumatin bilong skul i
wok nabaut long gavman o ol bisinis nabaut
insait long kantri. Ol i laik bungim olgeta ol-
pela sumatin na sumtin bilong nau wantaim.

I gat wanpela haus
ol 1 wokim nau bilong
putim ol wok bilong
ol sumatin. Dispela
haus ol 1 kolim galeri.
Apex klap long
Goroka 1 givim mani
long helpim ol 1 ki-
rapim dispela galeri.
Dispela skul 1 salim
tok i1 goaut long ol
olpela sumatin long
salim wok bilong ol i
kam na ol bai putim
insait long dispela
galeri. Em 1 namba
wan taim bilong skul
i soim olkain wok bi-
long ol sumatin.

Opim long 1970

Ol 1 statim Goroka
At Skul long 1970.
As tingting bilong
dispela skul em 1 bi-
long skulim ol manki
na bihain ol i ken go-
aut na statim liklik
bisnis bilong ol yet.
Planti manmeri i ga
laitk long ol manki
husat 1 kisim dispela
kain skul 1 mekim
wok long ol olsem
dro, wokim disain na-
baut. Olsem na ol
manmeri 1 lusim dis-
pela skul 1 kisim wok
long planti gavman di
dipatmen na planti tu
1 kisim wok nabaut
long ol praivet bisnis.
As tingting bilong dis-
pela skul 1 kamap
long Mista Pat Pyers.
Na Mista Wilson 1
kamap namba wan he
hetmasta bilong skul.

Kisim Stap tasol

Long taim skul 1
bin op pastaim tru, ol

1 stat kisim ol sumat-
in i pinisim skul long
stendet 6 na Fom 2.
Ol sumatin i save stap
na skul i go inap tu-
pela yia olgeta.

Pasin bilong kisim
ol sumatin i senis pi-
nis. Ol sumatin i pi-
nisim Fom 4 tasol
inap aplai. Nau skul i
gat 47 sumatin ol-
geta. Ol bai stap skul
inap tu yia. Na sapos
wanem sumatin i kis-
im, gutpela mak long
skul, em i ken stap na
skul long wanpela
moa yia.

Ol gutpela man
Dispela skul i bin
1 gat planti gutpela
sumatin tru. Wok bi-
long sampela sumat-
in 1 moa moa yet.
Insait long skul ol
sumatin 1 save lainim
kain kain samting.
Sampela samting ol i
save lainim em long
wok bilong kisim
poto, na wok bilong
droim ol man i tok-
tok, na wokim disain,
na wokim olkain
enimal samting long
ain, na wokim sos-
pen, na wok bilong
putim kain kain kala
na dro long laplap na
planti arapela sam-
ting.

Nem bilong ol

Em hia sampela
sumatin 1 lusim pinis
dispela skul na ol i
kisim wok wantaim
wanpela dipatmen o
wanpela bisnis o ol 1
gat bisnis bilong ol
yet. Mista Sili

Koriam, em i gat bis-
nis bilong em yet
long Mosbi. Em i save
dro. Mista Michael
Aiyula i stap dro long
Nesenel Ats skul long
Mosbi. Mista Aki’i
Tumun i stap wokim
bisnis bilong wokim
sospen long Madang
Provins. Em 1 save
wokim ol enimal
samting tu long ain.
John Danger 1 save
dro. Na em i wok
wantaim Famili Helt
Seksen long Mosbi.
Mista Biliso Osake em
i man bilong dro ol-
kain samting. Em i
wok wantaim Wantok
Niuspepa long Mosbi.
Na Mista Donaldson
Muraba i save kisim
ol poto bilong Wan-
tok Niuspepa. Em i
wanpela sumatin bi-
long skul tu. Mista
Peiwa Vavine i save
dro olkain piksa tu.
Em i wanwok bilong
Donaldson na Biliso.
Bipo tu em i bin stap
tis long skul. (Sraif,
Wantok Niuspepa tu 1
gat narapela man bi-
long dro. Em Paul
Kura bilong Madang.
Mista Steven Williams
em 1 olpela sumatin
bilong skul tu na nau

Paul Kura

stap long skul. Tupela
meri i kamaut long
dispela skul tu, em
long Vicky Ajedo na
Kathy Tananghad.

em 1 go bek na tis i F
|

Festival Resis

Ating olgeta
sumatin 1 bin stap
long dispela skul i
kisim pinis wanpela
fom. Dispela fom em
i bilong yu long rait-
rim daun olgeta tok-
tok 1 stap long en na
salim i go bek long
koles. Dispela fom i
tok o askim ol sumat-
in i stap nabaut na-
baut long salim wa-
nem kain wok ol i
mekim pinis i go long
koles. Dispela fom i
luk osem wanpela i
stap daunbilo ya.

. Lily Tabua

John Danger

Dispela atis
wantaim gras bilong sipsip.

|

WANTOK

| mekim samting

Siri Koriam

Sarere, 28 Jun, 1900

Mipela ino inap olim prais em soim tambolo longtaim.

\)6\ Ol nupela ka da na truk bai kam long sip olsem na prais mas igo antap.
NOKEN WET. GO KWIK NAU NA BAIM WANPELA, TAIM PRAIS | LO YET. \w
\

BAIM NAU long TOBA, or kampani usat save salim MITSUBISHI.

o5 €3

YU KEN BAIM LONG

EG

K4290 ...

ITSUBISHI™

LANCE

Em ka bilong
1980s yet

LANCER Pe ino antap tumas:

TOBA PIY. LTD. TOBA PTY. LTD.
PORT MORESBY LAE
HAGEN HAULIERS LINUPA PTY. LTD."
MT HAGEN GOROKA
GIRIDA UNDARI MOTORS WONG KUI
POPONDETTA BUKA

KAMSCO
KAVIENG

PTY LTD

LANCER emi wanpela
spesel ka bilong 1980.
Emi gat ol nupela aidia
bilong stail na bikpela ples
long sindaun insait.

Em i winim ol ka long
stail na ran bilong em.

Yoo Bilong kisim bakarap yu
noken wari, LANCER ol i

wokim long holim rot gut. Em
nupela kain ka bilong 1980.

Noken wet, kam traim na dravim dispela Mitsubishi

RABAUL GARAGE
RABAUL

MICHAEL WING YOU
MANUS

STEAMSHIPS MACHINERY
MADANCG

MITSUBISHI A

HEB 1

Pes 6 WANTOK — Sarere, 28 Jun, 1980.

NIUS = NIUS— N

3% LAIKIM SEVIS PE — I gat samting olsem
1,053 man i askim pinis Gavman long givim
sevis mani long ol. Ol dispela lain i bin pait
long bikpela woa wantaim ol ami bilong
Australia. Minista bilong Difens, Mista
Pepena, i tokim pinis Nesenel Eksekyutiv
Kaunsil long dispela. Klostu olsem 350 i go
inap 450 sevisman bilong bipo bai i kisim sevis
mani bilong ol ong dispela yia.

2X-ATS FESTIVAL BUK — Opis bilong Saut
Pasifik Festeval ov Ats long Mosbi i redim
pinis 35, 000 buk bilong tokaut long dispela
bikpela pestode. Ol pipel inap baim dispela
buk long K2.50.

JXBAIM  KOPI PLANTESIN — Taiga
divelopmen koporesen insait long Isten
Hailans provins i baim pinis 3-pela bikpela
kopi plantesin na wanpela faktori. Ol i baim
dispela plantesin na faktori long kos bilong
K475 tausen. Dispela ol plantesin em long
Akwitaun, Bonta na Ambaura. Ol i dinau long
418 tausen kina olgeta. Bikman bilong dis-
pela koporesen, Mista Lennie Aparima i tok,
pipel bilong Tairora na Gadsup sensus divisin i
bung wantaim long kirapim dispela
koporesen. Ol yet i bungim 66 tausen kina
long baim plantesin.

X KAKAO FAKTORI LONG MAPRIK —
Namba 2 Primia na Minista bilong Praimeri
Indastri na Bisnis divelopmen, insait long Is
Sepik Provinsal gavman, Mista Wagiwan Kiami
i toktok nau long putim kamap wanpela Ka-
kao faktori long Maprik distrik. Em i tok
sapos Provinsal gavman i redim sampela mani
bai faktori 1 ken kamap long yia 1981 o
1982. I gat moa long 1,000 man i wok binis
long Kakao insait long Maprik Distrik.

Pe Bilong Kokao na Kopi

Pe bilong Kakao

K1, 397 long wan wan tan.
Pe bilong Kopi

Y Gred K2.20 inap K2.23 long wan kilo.
X Gred K2.26 inap K2.33 long wan kilo.
A Gred K2.29 inap K2.38 long wan kilo.
Robusta K2.10 inap K2.18 long wan kilo.

Pe bai yu kisim long ol wan wan taun.

Kainantu — K1.50 inap K1.54.
Goroka — K1.50 inap K1.59.
Kundiawa — K 1.40 tasol.
Minj/Banz — K 1.39 inap K1.50.
Mount Hagen — K1.41 inap K1.46.
Wapenamanda — K1.10 tasol.

Lae — Arabica — K1.05 inap K1.35.
Robusta — K1.00 inap K1.25.

Wewak — Robusta — K0.90 inap K1.00.
Madang — Arabica — K 1.20 tasol.
Robusta — K1.20 tasol.

WANTOK NIUSPEPA
Nius i kamap 52 taims long yia nau
Opis bilong Edita na Edvetaising long P.N. G.

P.O. Box 1982, Boroko
Telipon: 25.2500 Teleks: NE 22213

Edvetaising long Australia

Central Media Sales, Sydney
Telipon: 436.1000 Teleks: AA23211

PE BILONG WANPELA YIA, 52 NIUSPEPA

Ples Kam long balus  Long sip
Mosbi K 10.00 K 10.00
P.N.G. K 14.00 K 14.00
Australia A$ 36.00 A$ 29.00
N.Z., Fiji
Pasifik Ailan NZ$47.50 NZ$ 32.00
USA. Yurop  US$ 70.00 US$ 47.00
DM 120.00 DM 81.00
L. 31.00 L, 21.00




Komyuniti Yut
Woka

“I gat planti kain samting i stap long ol viles ol pipel inap long yus-
im. Tasol ol pipel i no gat save long yusim ol dispela samting.”

Olsem na ol yangpela manki i no gat samting long mekim. Na ol i ‘ w
save stap nating long ples na kamapim ol liklik grup nabaut bilong

raun na kamapim ol trabel o stil. Insait long ol taun dispela kain trabel

i wok long kamap planti nau. Em long wanem ol tarangu yangpela
manki ya i painim mani o kaikai bilong ol yet. Dispela tok i kam long

Doris Kunai.

Doris 1 stap insait
long wanpela
komyuniti kos i wok
long kamap long Pot
Mosbi Komyuniti
Senta long Waigani.
Dispela kos bai i go
inap long wanpela yia
olgeta.

Kirsmas bilong
meri yiaem 19 na em
wanpela meri Rabaul.
Em 1 bin pinisim Gret
12 bilorg em long
Kerevat Nesenel Hai-
skul.

KUKIM

AQA KR

Pis Kari

Ol samting yu mas i
gat:

Pis

anian

1 bikpela spun kari
sol muli

1 pela liklik spun
bata

1 kap rice

1 bikpela spun

plaua

2 bikpela  spun
susu.
We long kukim
Kukim anian,
tromwe liklik  sol,

kari, na plaua. Kap-
saitim susu na tanim i
go 1nap 1 boil pinis.
Kukim long 10 minit
tasol. Katim pis 1 go
liklik liklik na putim
wantaim ol arapela
samting. Kaikal wan-
taim rice na susu bi-
long muli.

YU MAS KUKIM PIS
PASTAIM.

Long 1979, em i

wok wantaim
Yunaitet Sios long
Rabaul. Em i1 wok

long helpim ol skul
liva. Em 1 mekim dis-
pela wok inap wanpe-
la yia.

Dispela wok em i
bin mekim ya i hat
wok tru. Em i help-
im ol yangpela man-
meri long painim kain
kain wok ¢ pilai ol
yet inap kamapim In-
sait long ol viles.

Na tu em 1 painim
skul we ol sampela
yangpela skul liva ya
inap go skul long en.

Doris i tok, em 1
lainim planti samting
tru long dispela kos
em i wok long wokim
nau. Dispela kos i
soim em planti nupe-
la samting long kain
wok em i bin mekim
pinis long las yia.

Mis Kunal i1 tok,
bihain long dispela
kos, em bhai go aut na
mekim sampela wok
nabaut. Na long taim
ol 1 pinis long mekim
wok bilong ol, ol i
mas kam bek. Taim
ol i kam bek ol i mas
raitim ripot long dis-
pela wok bilong ol na
givim i go long tisa bi-

long ol.

Na long taim skul i
pinis olgeta, orait, ol
bai go na wok long
provins  Komyuniti
divelopmen opis bai
salim ol i go long en.

I gat 3-pela man i
wokim dispela kos tu.
Em Mista Thomas
Lawa Nou husat i bin
wok i stap
Pangia, Saten Hailans
Provins. Na Mista
Jacob Somin i bin
wok 1 stap long Is
Sepik  Provins. Na

Brata Kevin Diulo i
bin wok i stap long
Milne Be Provins.

‘ Lily Tabua

long

Mis Doris Kunai

SINGER

PREN BILONG YU
INAP OLTAIM

‘ ‘,:. ‘\- )

HRD/CC fr4 .

ITSA
borrle of fFun

WANTOK

Sarere, 28 Jun, 1980




dispela pisin
yumi lukim
oltaim nau
igo long

Australia!

Air Niugini tasol i save i go i kam long
Australia 8—pela taim long wanpela wik. Mi-
pela i save flai planti taim. Na mipela i save
givim sevis long we yu yet laikim. Mipela i
save flai i go long Sydney na Brisben na Cairns.

__ I\

AR WYV ... K
1§00000000000000000 (]

AR NIVUGINI
000/0/00000000000

8 mipelaigat

gutpela Fraide
—__Sevis

AR MUV ... &7
§e00000a00000snins [

0\

AR MYV ... &7
0 0" 3]

Air Niugini tasol inap givim yu gutpela
Fraide nait sevis i go olgetalong Sydney. Balus
i save kirap long 5 klok apinun long olgeta
Fraide. No ken tingting long lusim wok hariap
long go kisim balus. Nogat. Na dispela balus i
save go olgeta long Sydney. Sampela balus i
save mekim ol pipel i stap wan aua nating long
Brisben. Tasol mipela nogat. Na tu, sevis
bilong ol dispela “Bird of Paradise”, em i
nambawan tru. Ol arapela balus i1 save mekim
ol pipel i sanap long longpela lain. Tasol
mipela nogat. Tingim gut: Air Niugin tasol,
em i nambawan we bilong flai.

Ringim tasol Air Niugini Intenesenal Rese-
vesen bilong kisim moa tok save o bilong buk-
im balus. Em hia namba, 252066. O yu ken
ringim tu husat man i lukautim ran bilong Air
Niugini balus long hap bilong yu.

AIR NIUGIN

SPS061 HE NATIONAL AIEINE OF TAPTIANEW (1IN A

SCHEDULE EFFECTIVE 1ST JULY 1980 TO 25TH OC'

Schedules shown in this timetable are based on the latest information availab|
notice. All times shown are local times. Flights carried out by B707, 8747, F;

MONDAY TUESDAY WEDNESDA
FLT DEP STAGE ARR| FLT DEP STAGE ARR| FLT DEP STAGE
PX053 2215 SIN—HLP 2310| PX053 0010 HLP—POM 0840]| PX004 0930 SYD-BNE
B PX003 1030 POM-BNE 1320 PX004 1140 BNE-PON
o PX003 1410 BNE-SYD 1530
e
I CX911 —POM 0630] PX008 0115 MNL-POM 0815|] PX003 1030 POM-BNE
n PX001 0930 POM-SYD 1310 PX003 1410 BNE-SYD
g PX004 1430 SYD—BNE 1550
PX004 1640 BNE-POM 1930
PX007 2055 POM-MNL 2355
PX830 0605 POM-—LAE 0650) PX830 0605 POM--LAE 0650)] PX830 0605 POM-LAE
PX831 0715 LAE—-POM 0800 PX831 0715 LAE—-POM 0800§ PX831 0715 LAE-POVM
PX824 0845 POM—-GKA 0935] PX826 1000 POM-HGU 1100f§ PX824 0845 POM-GK/
PX824 1000 GKA—MAG 1020 PX826 1125 HGU-MAG 1155| PXx824 1000 GKA-MAC(
PX825 1050 MAG-GKA 1110f PX827 1225 MAG-HGU 1255| PX825 1050 MAG-GK;,
PX825 1135 GKA—-POM 1225| PX827 1320 HGU-POM 1420| Px825 1135 GKA-PON
PX820 1310 POM—-MAG 1410 PX872 1505 POM-GKA 15551 PX882 1530 POM-HGL
PX821 1440 MAG_POM 1540 | PX873 1620 GKA—POM 1710| Px883 1655 HGU—PON
PX832 2030 POM--LAE 2115| PX832 1800 POM-LAE 1845
PX833 2140 LAE—-POM 2225] PX833 1915 LAE-POM 2000
F PX854 1130 POM—LAE 1215] PX870 0945 POM-GKA 1035] PX854 0830 POM-LAE
2 PX854 1245 LAE-MAG 1315 PX871 1100 GKA—-POM 1150] PX854 0945 LAE-MAC
PX854 1400 MAG-WWK 14451 Px820 1235 POM—-MAG 1335] PX854 1100 MAG-WW
8 PX853 1515 WWK-MAG 1600 | PXx821 1405 MAG-POM 1505 PX853 1215 WWK-MA
PX853 1625 MAG-LAE 1655 PX850 1550 POM-WWK 1710] PX853 1325 MAG- LAt
PX853 1725 LAE—-POM 1810 PX851 1740 WWK-POM 1900| PX853 1425 LAE-POM
PX832 1800 POM--LAE
PX833 1915 LAE-PONM
PX808 0430 POM—-KIE 0615] PX031 0930 POM-—KIE 11154 PX4017* 1000 POM-CNS
PX807 0640 KIE-POM 0825 PXO031 1205 KIE—-HIR 1410] PX4016* 1215 CNS-POM
PX880 1100 POM-HGU 1200] PX030 1455 HIR-KIE 1500 PX808 1515 POM KIt
PX845 1225 HGU-GKA 1250] PX030 1550 KIE-POM 1735 Px80O7/ 1725 KIt PON?
PX845 1315 GKA—LAE 1345] PX017 1845 POM-CNS 2010
PX844 1430 LAE—-GKA 1500] PX016 2100 CNS—POM 2225
pPXx844 1525 GKA-HGU 1550
PX883 1615 HGU-POM 1715
PX709 0630 RAB-BUA 0725] Px701 0600 RAB-KIE 0720] PX/51 0700 RAB--KV(
PX709 0745 BUA-KIE 08201 PX710 0740 KIE-BUA 0815] PX751 0810 KVG-MAS
PX700 0840 KIE-RAB 1000] Px710 0835 BUA-RAB 0930] PX751 0940 MAS-WWk
PX771 1030 RAB—HKN 1120] PX743 10060 RAB—POM 1215] PX750 1130 WWK MA!
PX771 1140 HKN-MAG 1315] PX742 1300 POM—-RAB 1515 px /- 1310 MAS—-K\
PX770 1345 MAG-HKN 1520 PX /50 1440 KVG
PX770 1540 HKN-RAB 1630
PX751 0700 RAB—KVG 0750) PX704 0730 RAB- LAt 0930] PX709 0G|
PX7517 0810 KVG-MAS 0920] PX713 1000 LAE -HKN 11201 Px/09 1015 Brin- «
PX751 0940 MAS-WWK 1100] PX712 1140 HKN-LAEL 1300] X700 1110 kIt
PX750 1130 WWK-MAS 1250] PX705 1330 LAE-RAB 1530 Px745 1300 RAB it
PX750 1310 MAS—KVG 1420 PX745 1410 HKN POt
F PX750 1440 KVG-RAB 1530
2 PX741 0600 RAB—POM 0815) Px741 0700 RAB POM 0915] px741 0600 RAB. POM
PX740 0900 POM -RAB 1115] PX740 1000 POM RAB 1215) Fx 7, A
7 PX704 1145 RAB--LAE 1345] PX716 1245 RAB KVG ) Px G 145 HAB
PX705 1415 LAE-RAB 1615 PX715 1355 KVG- RAB 1445] PX/705 1415 LAE - RAl
PX792 0700 POM-PNP 0740 PX792 0915 POM PNP  095,] PX792 0700 POM PNP
PX793 0800 PNP-POM 0B40f PX793 1015 PNP POM 1055 PX793 0800 PNP POM
PX796 0930 POM-GUR 10458 Px794 1140 POM GUR 12656 PX790 0930 POM DA
PX796 1105 GUR-LSA 11458 pPx795 1315 GUR- POM 1430 Pxon 1110 DAY POM
PX797 1205 LSA- GUR 1245 PX 744 1315 POM - Hk
PX797 1305 GUR- - POM <ns1:XMLFault xmlns:ns1="http://cxf.apache.org/bindings/xformat"><ns1:faultstring xmlns:ns1="http://cxf.apache.org/bindings/xformat">java.lang.OutOfMemoryError: Java heap space</ns1:faultstring></ns1:XMLFault>